ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	 1. ՀՀ ֆինանսների նախարարություն
	13.03.2026թ.

	
	01/9/6462-2026

	ՀՀ վարչապետի աշխատակազմի ղեկավարի 12.03.2026թ. N 02/16.5/7931-2026 գրությամբ ներկայացված ««Հայաստանի Հանրապետության 2026 թվականի պետական բյուջեի մասին» Հայաստանի Հանրապետության օրենքում փոփոխություն, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ, որով առաջարկվում է ՀՀ կառավարության պահուստային ֆոնդից 350.0 մլն դրամ հատկացնել 1168 ծրագրի նոր՝ «32006. Կարեն Դեմիրճյանի անվան մարզահամերգային համալիրի կարողությունների զարգացում» միջոցառմանը՝ Կարեն Դեմիրճյանի անվան մարզահամերգային համալիրում առկա շինությունների և ենթակառուցվածքների գույքագրման արդյունքների հիմքով նախագծանախահաշվային փաստաթղթերի մշակման աշխատանքների գնման գործընթացի նպատակով, հայտնում ենք, որ բովանդակային առումով առարկություններ չունենք:
Միաժամանակ առաջարկում ենք Նախագծին կցել նախագծանախահաշվային փաստաթղթերի փաթեթը, վերջինիս վերաբերյալ փորձագիտական եզրակացությունը:
	




Ընդունվել է ի գիտություն









Ընդունվել է 
Նախագծին կցվել են նախագծանախահաշվային փաստաթղթերի փաթեթը և վերջինիս վերաբերյալ փորձագիտական եզրակացությունը:

	2. ՀՀ կրթության, գիտության, մշակույթի և սպորտի նախարարություն
	13.03.2026թ.

	
	01/17.2/8143-2026

	Ստորև ներկայացնում եմ ՀՀ կրթության, գիտության, մշակույթի և սպորտի նախարարության առաջարկությունները և դիտողությունները «Հայաստանի Հանրապետության 2026 թվականի պետական բյուջեի մասին» Հայաստանի Հանրապետության օրենքում փոփոխություն, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ.
1. Անհրաժեշտ է նախագիծը հիմնավորել ՀՀ օրենսդրությամբ սահմանված կարգով կազմված և փորձաքննված նախագծանախահաշվային փաստաթղթերի փաթեթով և կնքված պայմանագրերով (նախագծին կից փաստաթղթերը ներկայացված չեն և հասկանալի չէ նույնիսկ, թե ինչ աշխատանքներ են կատարվելու)։
2. Նախագծին կից հիմնավորման համաձայն՝ պայմանագիրը կնքվել է 573.4 մլն դրամ արժեքով, սակայն Նախագծով հատկացվում է միայն 350.0 մլն ՀՀ դրամը: Այս առումով անհասկանալի է հետագա ֆինանսավորման հարցը. ի՞նչ ժամկետներում և ո՞ր աղբյուրներից է նախատեսվում ֆինանսավորել: Այս մասով առաջարկում եմ լրացնել հիմնավորումը:
3. Տեխնիկական խմբագրման մասով՝ հաշվի առնելով, որ գումարը հատկացվում է ՀՀ կառավարության պահուստային ֆոնդից և հատկացման գծով ԲԳԿ-ն ՀՀ ԿԳՄՍ նախարարությունն է՝ անհրաժեշտ է.
- Նախագիծը լրացնել  նոր կետով՝ հետևյալ խմբագրությամբ.
«Հայաստանի Հանրապետության 2026 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից Հայաստանի Հանրապետության կրթության, գիտության, մշակույթի և սպորտի նախարարությանը հատկացնել 350,000.0 հազար դրամ (բյուջետային ծախսերի տնտեսագիտական դասակարգման «Կապիտալ դրամաշնորհներ պետական և համայնքային առևտրային կազմակերպություններին» հոդվածով)՝ Կարեն Դեմիրճյանի անվան մարզահամերգային համալիրի շենքային պայմանների բարելավման և ենթակառուցվածքների արդիականացման աշխատանքների ձեռքբերման նպատակով:».
- Նախագծի վերնագիրը լրացնել «ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» բառերով:
Միաժամանակ, առաջարկում եմ Նախագծի NN 4 և 5 հավելվածներում խմբագրել միջոցառման արդյունքային ցուցանիշը, քանի որ այն պետք է արտահայտի գումարի ծախսման արդյունքը, իսկ մարզահամերգային համալիրի շենքային պայմանների բարելավման գծով ծախսված գումարի արդյունքը Եվրոպական քաղաքական համայնքի 8-րդ գագաթնաժողովը չէ: 
	








1. Ընդունվել է
Համապատասխան փաստաթղթերը կցվել են նախագծին։


2.Ընդունվել է
Հիմնավորումը լրամշակվել է։




3. Ընդունվել է
Նախագիծը և վերնագիրը լրամշակվել են։  




















Ընդունվել է
Հավելվածներում կատարվել է համապատասխան փոփոխություն։

	3. ՀՀ Քաղաքաշինության կոմիտե
	13.03.2026թ.

	
	01/16.1/4097-2026

	«Հայաստանի Հանրապետության 2026 թվականի պետական բյուջեի մասին» Հայաստանի Հանրապետության օրենքում փոփոխություն, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ չունի:   
	

Ընդունվել է ի գիտություն



